
25ú Feabhra
Snámh
Beidh an ceacht deireanach do Rang a Trí go Rang a Sé ar siúl ar an Luan, an 9ú lá de Mhárta. Ní raibh go leor múinteoirí snámha ag an Chúirt ar an Luan agus mar sin chaill na páistí amach ar an cheacht snámha.
Lá Spioradálta
Tá gach rang a sé sa pharóiste in Ionad Naomh Pádraig inniu, an 25ú Feabhra, do lá spioradálta. Tá sé seo chun cuidiú iad a ullmhú do Shacraimint an Chóineartaithe. Gheobhaidh siad bia te san Ionad ar an lá.
Nóta ón HSE
Fuair sibh ceangaltán ón HSE inné maidir leis an víreas urlacain atá tuairiscithe ag leibhéil níos airde sa phobal.
Seachtain na Gaeilge
Beidh Seachtain na Gaeilge ar siúl i mbliana ón chéad lá go dtí an 17ú lá de Mhárta. Beidh an scoil ag eagrú imeachtaí sa scoil chomh maith le freastal ar imeachtaí sa cheantar chun an ócáid thábhachtach seo a cheiliúradh. 
Imeachtaí taobh amuigh den scoil:
Dé Luain, an 2 Márta beidh Naíonáin go Rang a Dó ag dul go Leabharlann Ghaoth Dobhair ar 10r.n. le Máire Zept agus an tUasal Ando chun Lá Domhanda na Leabhar a cheiliúradh.
Dé Máirt, an 3ú Márta beidh Rang a Cúig agus Rang a Sé in Ionad an Acadaimh ar 10.30r.n. le haghaidh Ceardlann Ríomheolaíochta.
Déardaoin, an 5ú Márta beidh Rang a Trí agus Rang a Ceathair i Leabharlann Ghaoth Dobhair ar 10r.n. le haghaidh ceardlann Stemwizz.
Altra Scoile
Beidh an bhanaltra linn Dé Céadaoin, an 11ú lá de Mhárta, chun éisteacht agus radharc na Naíonáin Sóisearach a thástáil.
Féile Scoildrámaíochta
Tá rang trí agus a ceathair ag glacadh páirte i bhFéile Scoildrámaíochta na bliana i Amharclann Ghaoth Dobhair.
Beidh a ndráma, Eachtraí Ghleanna an Iolair, ar an stáitse ag 10.30r.n. Dé Máirt, an 10ú Márta.
Guímid gach rath orthu.
An 1% Club
Tá Pobalscoil na Rosann ag eagrú tráth na gceist bunaithe ar an gclár teilifíse, The 1% Club le linn Sheachtain na Gaeilge.
Beidh Dónal Mac Ruairí (Raidió na Gaeltachta) mar fhear an tí, agus tá 23 scoil Ghaeltachta ag glacadh páirte ann.
Tá an tráth na gceist dírithe ar dhaltaí ó Rang a Ceathair go Rang a Sé, agus beidh cúpla foireann ón scoil páirteach sa chomórtas.
Tá duais €500 ar fáil don scoil a bhuafaidh an comórtas.
Beidh an tráth na gceist ar siúl i bPobalscoil na Rosann, Déardaoin, an 12ú Márta, ag tosú ar 10.15r.n.

Lá Glas:
Beidh Lá Glas againn Dé Luain, an 16ú Márta, agus thig leis na páistí teacht ar scoil gléasta i nglas do Lá Fhéile Pádraig.
Daffodil Day
Beidh Daffodil Day ar siúl Dé hAoine, an 20 Márta. Beidh lá gan éide scoile againn an lá sin, agus thig leis na páistí síntiús a thabhairt isteach. Cuirfidh an scoil an t-airgead ar aghaidh chuig an Irish Cancer Society. 
Lá Domhanda Shiondróm Down:
Beidh Lá Domhanda Shiondróm Down ar siúl Dé Sathairn, an 21 Márta. Cuirfidh an scoil síntiús chuig Down Syndrome Donegal.
Lá Oscailte
Beidh Lá Oscailte againn do na Naíonáin Bheaga a thosóidh i Meán Fómhair 2026 Dé Céadaoin, an 18 Márta, idir 1.00i.n. agus 3.00i.n.
Tá fáilte mhór roimh thuismitheoirí agus na páistí teacht ar scoil chun bualadh lena múinteoir agus chun an scoil a fheiceáil dóibh féin.
Beidh foirmeacha iontrála ar fáil ar an lá, agus is féidir iad a iarraidh ó oifig na scoile roimh an dáta sin. Seolfar na foirmeacha chuig na naíonraí áitiúla roimh ré.   

